
     ᐃᖅᑲᓇᐃᔭᖅᑐᓕᕆᔨᒃᑯᑦ 
ᓯᕗᓪᓕᖅᐸᐅᔾᔭᐅᔭᕆᐊᓕᒃ ᐃᖅᑲᓇᐃᔭᖅᑎᑖᕐᓂᖅᒧᑦ ᐱᖁᔭᖅ  

	
 
 
 
ᐱᖁᔭᖅ ᐅᖃᐅᓯᖅ ᐅᓂᒃᑳᕐᓂᖅ ᑎᑎᖅᑲᑎᒍᑦ 
 
ᐱᓕᕆᐊᓂᑦ ᐊᔾᔨᒌᔾᔪᒥᑎᑦᓯᓂᖅ ᓇᓗᓇᐃᖅᑕᐅᓯᒪᔪᖅ 23-ᒥ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ. ᒐᕙᒪᒃᑯᑦ 
ᓄᓇᕘᒥ ᐱᒋᐊᕐᑎᑦᓯᒍᓐᓇᖅᑐᑦ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ ᑭᒡᒐᖅᑐᐃᓂᐊᖅᑎᓪᓗᒋᑦ ᖃᑦᓯᐅᓂᖏᓐᓂᑦ 
ᓄᓇᕗᑦ. 
 
ᒪᓕᑦᑕᐅᔭᕆᐊᖃᕐᓂᐊᖅᑐᑦ 
 
ᐱᖁᔭᐃᑦ ᐊᑐᐊᖅᓯᕙᑦᑐᑦ ᒪᓕᑦᓱᒋᑦ ᒪᓕᑦᑕᐅᔭᕆᐊᖃᕐᓂᐊᖅᑐᑦ ᐅᑯᐊ: 

• ᒐᕙᒪᒃᑯᑦ ᓄᓇᕘᒥ ᐃᖅᑲᓇᐃᔭᖅᑎᑖᕋᓱᐊᓂᖏᑦ ᐊᒻᒪᓗ ᓂᕈᐊᕐᓂᕆᕙᑦᑕᖏᑦ 
ᐱᓕᕆᐊᕆᖃᑦᑕᖅᑕᖏᑦ ᓈᒻᒪᑑᕙᑉᐳᖅ, ᑐᑭᓯᓇᖅᓱᓂᓗ ᐊᒻᒪᓗ  ᑐᑭᓯᐅᒪᖃᑎᒌᑦᓯᐊᐸᑦᓱᑎᓪᓗ. 

• ᐅᑦᑐᕋᐅᑎᖃᖃᑦᑕᓚᖓᔪᑦ ᖁᕝᕙᓯᓪᓕᒋᐊᖁᔨᒧᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒥᑦ, 
ᓂᕈᐊᕐᓂᕆᕙᑦᑕᖏᑦ ᐊᒻᒪᓗ ᓴᖅᑭᔮᖅᑎᑦᓯᒐᓱᐊᕐᓂᕐᒥᑦ ᐱᔪᓐᓇᖅᑎᑖᖅᑎᑕᐅᓯᒪᔪᐃᑦ. 

• ᐃᓄᐃᑦ ᐱᔾᔪᓯᖏᑦ ᑕᑯᑦᓴᐅᑎᑕᐅᔪᑦ ᐃᒻᒥᓂᑦ ᐱᖅᑭᔪᓐᓇᓂᕐᒥᑦ, ᑮᓇᐅᓕᕆᓂᕐᒧᑦ ᐱᕙᓪᓕᐊᓂᖏᑦ; 
ᐱᓕᒻᒪᒃᓴᕐᓂᖅ ᐱᒋᐊᕐᑎᑦᓯᓂᕐᒥᑦ ᐱᔪᓐᓇᕐᓂᕐᓂᑦ, ᖃᐅᔨᒪᔭᒥᓂᑦ, ᐊᒻᒪᓗ ᐱᔪᓐᓇᕐᓂᖅ 
ᖃᓄᑐᐃᓐᓇᖅ; ᐊᒻᒪᓗ ᖃᓄᖅᑑᕐᓂᖅ ᐃᑲᔪᖅᓯᒪᓂᖃᓪᓚᕆᖅᑐᖅ, ᓄᑖᖑᑦᓱᓂᓗ, ᐊᒻᒪᓗ 
ᕿᓂᓕᖅᐸᑦᓱᑎᒃ ᐋᖅᑭᒍᑎᑦᓴᐅᓂᐊᖅᑐᓂᑦ.   

 
ᑐᑦᓯᕋᐅᑏᑦ 
ᐱᖁᔭᖅ ᐊᑐᖅᑕᐅᓲᖑᕗᖅ ᐃᓘᓐᓇᖏᓐᓄᑦ ᐃᖅᑲᓇᐃᔮᖅᑖᕋᓱᐊᖅᑎᓄᑦ ᐊᒻᒪᓗ ᒐᕙᒪᒃᑯᓐᓄᑦ ᓄᓇᕘᒥ, 
ᐃᓚᒋᔭᐅᑦᓱᑎᒃ ᑭᓯᐊᓂ ᑭᒡᓕᖃᖅᑎᑕᐅᖏᑦᑐᖅ ᑖᑦᓱᒧᖓ; 

• ᐃᖅᑲᓇᐃᔭᖅᑐᓕᕆᔨᒃᑯᑦ; 
• ᐃᓕᓐᓂᐊᕐᑐᓕᕆᔨᒃᑯᑦ (ᐃᓕᓐᓂᐊᑎᑦᓯᔨᓄᑦ ᐃᖅᑲᓇᐃᔮᑦᓴᐃᑦ); 
• ᒐᕙᒪᒃᑯᑦ ᐱᓕᕆᕝᕕᖏᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᕆᔾᔪᑏᑦ ᐊᐅᓚᑦᓯᔾᔪᑏᒃ ᒪᓕᒐᖓᑦ 

(ᒪᓕᒐᕐᓂ A ᐊᒻᒪᓗ B). 
 
ᓇᓗᓇᐃᖅᓯᓃᑦ 
 
ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᐃᓅᕗᖅ ᐃᓚᒋᔭᐅᒍᓐᓇᖅᓯᑎᑕᐅᓂᖅ ᐱᔪᓐᓇᐅᑎᑖᖅᑎᑕᐅᓯᒪᓂᕐᒥᑦ ᓄᓇᕘᒥ 
ᓄᓇᑖᓂᕐᒧᑦ ᐊᖏᖃᑎᒌᒍᑎᒥᑦ. ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᐃᓕᑕᕆᔭᐅᔾᔪᑎᖏᑦ ᓇᓗᓇᐃᖅᑕᐅᒍᓐᓇᖅᑐᖅ 
ᓄᓇᕗᑦ ᑐᓐᖓᕕᒃᑯᑎᒍᑦ ᓄᓇᕘᒥ ᐃᓄᐃᑦ ᐃᓚᒋᔭᐅᒍᓐᓇᖅᓯᑎᑕᐅᓂᖅ, ᐃᓱᒪᒋᔭᐅᓯᒪᔪᖅ 
ᐃᓚᒋᔭᐅᒍᓐᓇᖅᓯᒪᔪᐃᑦ ᑎᑎᕋᖅᑕᐅᓯᒪᓂᖏᓐᓄᑦ ᓈᒻᒪᖏᓪᓕᐅᕈᑎᑕᖃᕐᓂᕈᓂ. 

ᐋᖅᑭᑦᑕᐅᓯᒪᔪᑦ ᑎᑎᕋᖅᓯᒪᓂᖏᑦᑎᒍᑦ 
 
ᒐᕙᒪᒃᑯᑦ ᑎᑭᐅᑎᒍᒪᔭᖏᑦ ᑲᔪᓯᑎᑦᓯᓂᕐᒥᑦ ᑭᒡᒐᖅᑐᐃᑦᓯᐊᓂᕐᒥᑦ ᐃᖅᑲᓇᐃᔭᖅᑎᖁᑎᖃᕐᓂᕐᒥᑦ ᓄᓇᕘᒥ 
ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂᑦ, ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᑲᑎᓯᔪᑦ ᐱᔪᓐᓇᓂᖏᓐᓂᑦ ᐃᖅᑲᓇᐃᔮᑦᓴᐅᑉ 
ᓯᕗᓪᓕᖅᐸᐅᔾᔭᐅᔭᕆᐊᓖᑦ ᐃᓘᓐᓇᖏᓐᓄᑦ ᐊᓯᖏᓐᓄᑦ ᐃᖅᑲᓇᐃᔮᖅᑖᕋᓱᐊᖅᑐᓄᑦ. ᓯᕗᓪᓕᖅᐸᐅᑎᑦᓯᓂᕐᒥᑦ 
ᐅᖓᕝᕙᓂᐊᖅᑐᖅ ᐃᓘᓐᓇᖏᓐᓄᑦ ᐃᖅᑲᓇᐃᔮᑦᓴᓄᑦ ᐱᓕᕆᐊᖑᕙᓪᓕᐊᔪᓄᑦ, ᐃᓚᒋᔭᐅᑦᓱᓂ 
ᐊᑯᓂᐅᖏᑦᑐᑦ ᐱᔭᕆᐊᓕᓐᓄᑦ, ᓅᑦᑕᖅᑕᐅᕙᓐᓂᐅᔪᑦ, ᐊᒻᒪᓗ ᐃᖅᑲᓇᐃᔮᓄᑦ ᓵᓚᑦᓴᕈᑕᐅᔪᓄᑦ. 
 
ᐱᔪᓐᓇᕐᓂᓖᑦ ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᐊᐱᖅᓱᖅᑕᐅᖃᑕᓚᖓᔪᑦ ᐃᖅᑲᓇᐃᔭᖅᑎᑦᓴᓂ ᓂᕈᐊᓂᕐᒧᑦ 
ᑲᑎᒪᔨᖏᓐᓄᑦ ᓇᓗᓇᐃᖅᓯᖃᑦᑕᕐᓂᐊᕐᒪᑕ ᖃᐅᔨᒪᓂᖏᓐᓂᑦ.  
 
ᐃᖅᑲᓇᐃᔭᖅᑐᓕᕆᔨᒃᑯᑦ ᑐᓴᐅᒪᖃᑎᒌᑦᓯᐊᓂᖃᓚᖓᔪᑦ ᓯᕗᓪᓕᖅᐸᐅᔾᔭᐅᔭᕆᐊᓖᑦ ᐃᖅᑲᓇᐃᔭᖅᑎᑖᕐᓂᕐᒧᑦ 
ᐱᖁᔭᖅᒥᑦ ᓇᓗᓇᐃᖅᓯᓯᒪᑦᓯᐊᕐᓗᑎᒃ ᐱᖁᔭᕐᒥᑦ ᐱᕙᓪᓕᐊᔪᓕᕆᔨᓄᑦ, ᑐᓴᕐᑎᑦᓯᔾᔪᑏᑦ, ᐃᖅᑲᓇᐃᔮᓄᑦ 
ᓵᓚᑦᓴᕈᑕᐅᔪᓄᑦ ᑕᑯᑦᓴᐅᑎᑦᓯᒍᑏᑦ, ᐊᒻᒪᓗ ᐊᐱᖅᓱᖅᑕᐅᓂᖅᑕᖃᕐᑎᓪᓗᒍ ᐱᓕᕆᔾᔪᓰᑦ. 
 
ᐃᓘᓐᓇᑎᒃ ᐃᖅᑲᓇᐃᔮᑦᓴᐃᑦ ᐱᒋᐊᖅᑎᑕᐃᑦ ᐅᕝᕙᓘᓐᓃᑦ ᐃᖅᑲᓇᐃᔮᖅᑖᑦ ᖃᐅᔨᓴᕐᑕᐅᖃᑦᑕᓚᖓᔪᑦ 
ᖃᓄᑎᒋ ᖃᐅᔨᒪᔭᖃᕐᒪᖔᑕ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ ᐅᖃᐅᓯᕐᒥᑦ ᐊᑐᐊᒐᖃᕆᐊᖃᕐᒪᑕ ᐊᒻᒪᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ; ᐃᓘᓐᓇᑎᒃ ᐃᖅᑲᓇᐃᔮᕐᑖᕋᓱᐊᖅᓂᐅᔪᑦ ᐃᓱᒪᖃᓚᖓᕗᑦ 
ᐃᖅᑲᓇᐃᔮᖅᑖᕋᓱᐊᖅᑐᖅ ᐱᔪᓐᓇᕐᓂᖓᓂᑦ ᐊᒻᒪᓗ ᖃᐅᔨᒪᔭᖃᕐᒪᖔᑦ ᑕᒪᒃᑯᓂᖓ. 
 
ᓂᕆᐅᒋᔭᐃᕐ 
 
ᓄᖅᑲᖅᑎᑕᐅᓯᒪᔪᑦ ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᓕᖅᑎᑕᐅᕙᓪᓕᐊᓂᖓ 
 
ᓇᓗᓇᐃᖅᑕᐅᓯᒪᔪᑦ ᐃᓕᑕᕆᔭᐅᓯᒪᑦᓱᑎᒃ ᐃᓚᐅᖃᑕᐅᔪᓕᒫᓂᑦ ᐊᖏᕈᑕᐅᓯᒪᔪᓄᑦ, ᐃᖅᑲᓇᐃᔭᖅᑏᑦ 
ᓄᖅᑲᖅᑎᑕᐅᓯᒪᔪᑦ ᐃᓕᑕᕆᔭᐅᓯᒪᓂᕐᒥᒃ ᑲᑎᑦᓯᐸᑕ ᐱᔪᓐᓇᕐᓂᖏᑦ ᐃᖅᑲᓇᐃᔮᑦᓴᒧᑦ 
ᓯᕗᓪᓕᖅᐸᐅᔾᔭᐅᔭᕆᐊᓖᑦ. ᐱᔪᓐᓇᐅᑎᑖᖅᑎᑕᐅᓯᒪᔪᐃᑦ ᓄᖅᑲᖅᑎᑕᐅᓯᒪᔪᑦ ᐃᓕᑕᕆᔭᐅᓯᒪᓂᕐᒥᒃ 
ᐅᕝᕙᓘᓐᓃᑦ ᐊᑐᓕᖅᑎᑕᐅᕙᓪᓕᐊᓂᖓ ᓯᕗᓪᓕᖅᐸᐅᔾᔭᐅᖃᑕᓚᖓᕗᑦ ᐱᔪᓐᓇᐅᑎᑖᖅᓯᒪᖏᑦᑐᓄᑦ 
ᓄᖅᑲᖅᑎᑕᐅᓯᒪᔪᑦ ᐃᓕᑕᕆᔭᐅᓯᒪᓂᕐᒥᒃ ᐅᕝᕙᓘᓐᓃᑦ ᐊᑐᓕᖅᑎᑕᐅᕙᓪᓕᐊᓂᖓ. 
 
ᐃᖅᑲᓇᐃᔮᖏᑦ ᐊᒻᒪᓗ ᑲᒪᒋᔭᕆᐊᓕᖏᓪᓗᑦ 
 
ᐃᓘᓐᓇᑎᒃ ᐱᓕᕆᕝᕖᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ 
 
ᐱᓕᕆᕝᕖᑦ ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖏᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᕆᔾᔪᑏᑦ ᐊᐅᓚᑦᓯᔾᔪᑏᑦ 
ᒪᓕᒐᖓᑦ (ᒪᓕᒐᕐᓂ A ᐊᒻᒪᓗ B) ᑲᒪᑦᓯᐊᕐᓂᕐᒥᑦ ᑲᔪᓯᑎᑦᓯᓯᐊᕐᓂᕐᒥᑦ ᑭᒡᒐᖅᑐᐃᒐᔭᖅᑐᓂᑦ 
ᐱᔪᓐᓇᐅᑎᑖᖅᑎᑕᐅᓯᔪᓂᑦ ᐃᖅᑲᓇᐃᔭᖅᑎᑖᖅᑎᑦᓯᓂᕐᒥᑦ ᐊᒻᒪᓗ ᒪᓕᑦᓯᐊᕋᓗᐊᖅᒪᖔᑕ  
ᓯᕗᓪᓕᖅᐸᐅᔾᔭᐅᔭᕆᐊᓖᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᖁᔭᖅᒥᑦ ᐃᖅᑲᓇᐃᔭᕐᑎᑖᕋᓱᐊᕐᓂᕐᒧᑦ ᐊᒻᒪᓗ 
ᓂᕈᐊᖅᑕᐅᓂᖏᓐᓄᑦ ᐃᖅᑲᓇᐃᔭᖅᑎᑦᓴᐃᑦ. 
 
ᐃᖅᑲᓇᐃᔭᖅᑐᓕᕆᔨᒃᑯᑦ 
 
 



ᓄᑖᖑᕆᐊᖅᓯᒪᔪᖅ: ᔫᓂ 30, 2011  ᒪᑉᐱᕐᑐᒐᖅ 1 3-ᖑᑎᓪᓗᒋᑦ 
ᐅᓪᓗᖅ ᐱᔭᕇᓛᖅᓂᖓ: ᔫᓂ 30, 2014 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᒪᑦᓯᐊᕆᐊᖃᖅᑯᑦ ᐱᒋᐊᕐᑎᑦᓯᓂᕐᒥᑦ ᐃᖅᑲᓇᐃᔭᖅᑏᑖᕐᓂᕐᒧᑦ ᐊᑐᐊᖅᓯᔾᔪᑎᓂᑦ 
ᐊᑐᓕᖅᑎᑦᓯᓂᕐᒥᑦ ᓯᕗᓪᓕᖅᐸᐅᔾᔭᐅᔭᕆᐊᓖᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᖁᔭᖅᒥᑦ, 
ᑐᓴᐅᒪᖃᑦᑕᐅᑎᒌᑎᑦᓯᓂᕐᒥᑦ ᐱᖁᔭᕐᒥᑦ, ᐊᐅᓚᑦᓯᓂᕐᒥᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ ᐊᒻᒪᓗ 
ᓂᕈᐊᖅᑕᐅᓂᖏᓐᓄᑦ ᐱᕙᓪᓕᐊᓂᐅᔪᑦ ᐊᒻᒪᓗ ᖃᐅᔨᓴᖃᑦᑕᕐᓗᑎᒃ ᑐᑦᓯᕋᐅᑎᐅᔪᓂᑦ 
ᓯᕗᓪᓕᖅᐸᐅᔾᔭᐅᔭᕆᐊᓖᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐱᖁᔭᖅᒥᑦ. 
 
 
 
ᒥᑦᓵᓯᔪᖅ ᒪᓕᒐᖅ 
 
ᓇᓗᓇᐃᖅᑕᐅᓯᒪᔪᖅ 23-ᒥ ᓄᓇᕘᒥ ᓄᓇᑖᕐᓂᕐᒧᑦ ᐊᖏᕈᑎᓂᑦ 
ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑏᑦ ᒪᓕᒐᖓᑦ 
ᐃᓚᐅᖃᑕᐅᔪᓕᒫᓂᑦ ᐊᖏᕈᑕᐅᓯᒪᔪᓄᑦ - ᓄᓇᕘᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᑦ 
ᐃᓚᐅᖃᑕᐅᔪᓕᒫᓂᑦ ᐊᖏᕈᑕᐅᓯᒪᔪᓄᑦ - ᓄᓇᕘᒥ ᐃᓕᓐᓂᐊᑎᑦᓯᔨᓄᑦ ᑲᑐᔾᔨᖃᑎᒌᑦ 
ᑲᓇᑕᐅᑉ ᐱᔪᓐᓇᐅᑎᖏᑦᑕ ᓴᐳᒻᒥᔭᐅᔾᔪᑎᖏᓐᓄᑦ ᒪᓕᒐᖅ 
ᓄᓇᕗᑦ ᑭᒃᑯᑐᐃᓐᓇᕐᓄᑦ ᐃᓚᐃᓐᓈᖅᑕᐅᔭᕆᐊᖃᖏᓂᕐᒧᑦ ᒪᓕᒐᖅ 
 
ᐱᓕᕆᐊᑦ 
 
ᓯᕗᓕᖅᑎᒃᓴᑦ ᐃᓕᓐᓂᐊᓯᓐᓈᖅᓱᑎᒃ ᐃᖅᑲᓇᐃᔭᖅᑐᑦ 
ᐊᐅᔭᒃᑯᑦ ᐃᓕᓐᓂᐊᕐᑎᓂᒃ ᐃᖅᑲᓇᐃᔭᖅᑎᖃᕐᓂᖅ 
 
ᐱᔪᓐᓇᕐᓂᖅ ᐊᐅᓚᑦᓯᔨᖏᑦᑕ ᑲᑎᒪᔨᕋᓛᖏᑦ 
 
ᐱᑕᖃᖏᑦᑐᖅ ᐱᖁᔭᕐᒥᑦ ᑐᑭᑖᖅᑎᑦᓯᓂᖅᑕᖃᕆᐊᖃᖏᑦᑐᖅ ᐱᔪᓐᓇᕐᓃᑦ ᐃᓚᖓᕆᐊᖅᑕᐅᓂᖏᓐᓂᑦ 
ᐊᐅᓚᑦᓯᔨᖏᑦᑕ ᑲᑎᒪᔨᕋᓛᖏᓐᓄᑦ ᖃᓄᖅᑑᕐᓂᕐᒥᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᓯᓂᕐᒥᑦ ᐋᖅᑭᑦᑕᐅᓯᒪᔪᑦ 
ᑎᑎᕋᖅᓯᒪᓂᖏᑎᒍᑦ ᐱᖁᔭᐅᑉ ᑖᑦᓱᒪ 
 
ᐅᓪᓗᖅ ᓇᓗᓇᐃᖅᑕᐅᓯᒪᔪᖅ 
ᐱᖁᔭᖅ ᐊᑑᑎᖃᕐᓂᐊᖅᑐᖅ ᔫᓂ 30-ᒧᓄ, 2014.  


